
MINISTRIA E DREJTËSISË
AGJENCIA KOMBËTARE E FALIMENTIMIT                  


INFORMACION MBI VEPRIMTARINË E AKF-së

Agjencia Kombëtare e Falimentimit ka si mision që të promovojë integritetin dhe efikasitetin e sistemit të falimentimit për të mirën e të gjitha palëve të interesuara, debitorëve, kreditorëve dhe publikut.
AKF-ja është krijuar si institucion përbërës i Ministrisë së Drejtësisë me qëllim arsyen dhe reformimin e sistemit të falimentimit. Agjencia ka në përgjegjësi vendosjen e politikave për sistemin e falimentimit, mbikqyrjen e dispozitave të falimentimit në procedurën dhe sigurimin e mbështetjes administrative.
AKF-ja është përgjegjëse për një gamë të gjerë aktivitetesh jetike për sistemin e falimentimit, duke përfshirë mosnjohjet dhe zbatimin e praktikave që mbrojnë integritetin e sistemit dhe interesin e palëve, emërimin e administratorëve në çështjet e falimentit, inventarizimin e aseteve, shitjen e tyre dhe likuidimin e palëve. 

Objektivat dhe prioritetet e Agjencisë Kombëtare të Falimentimit janë si më poshtë vijon:
· Plotësimi i kuadrit ligjor në fushën e falimentimit;
· Lehtësimi i procesit të falimentimit duke nxitur funksionimin efikas, të shpejtë dhe në përputhje me ligjin;
· Ndërgjegjësimi dhe rritja e kapaciteteve të Administratorëve të Falimentimit;
· Shndërrimi AKF në institucionin kryesor të informacionit mbi çështjet e falimentimit në Shqipëri.

Veprimtaria e Agjencisë Kombëtare të Falimentimit për vitin 2021

· Kuadri ligjor

Agjencia Kombëtare e Falimentimit ushtron veprimtarinë në funksion të ligjit nr. 110, datë 27.10.2016 “Për falimentimit”, si dhe VKM-së nr.542, datë 19.09.2018 “Për organizimin dhe funksionimin e Agjencisë Kombëtare të Falimentimit”.

Në zbatim të Ligjit nr.110, datë 27.10.2016 është miratuar VKM nr. 65, datë 03.02.2021 “Për marrëveshjet jashtëgjyqësore të riorganizimit të përshpejtuar”.

Në vijim të përmbushjes së kuadrit ligjor të Agjencisë Kombëtare të Falimentimit, si dhe në kuadër të vijimit të marrëveshjes së nënshkruar ndërmjet Ministrisë së Drejtësisë dhe IFC (International Finance Corporation) lidhur me projektin “Zgjidhja e borxhit dhe dalja e biznesit”  pritet të amendohen edhe aktet si më poshtë:
· Rregullorja “Për përcaktimin e rregullave të hollësishme të organizimit dhe funksionimit te brendshëm të Agjencisë së Mbikëqyrjes së Falimentimit” miratuar me Urdhrin e Ministrit, nr. 4217/1, datë 25.06.2012;
· Rregullorja “Për përcaktimin e rregullave të hollësishme për procedurat dhe afatet e organizimit të provimit për liçensimin e Administratorëve të Falimentit”, miratuar me Urdhrin e Ministrit, nr. 4217/2, datë 28.05.2012;
· Rregullorja “Për përcaktimin e rregullave të hollësishme për procedurat e mbikëqyrjes dhe të kontrollit të administratorëve të falimentimit”, miratuar më Urdhrin e Ministrit të Drejtësisë nr.26, datë 14.01.2014.

Në mbështetje të Ligjit nr.110/2016 “Për falimentimin”, Vendimit nr.516 datë 01.07.2020, të Këshillit të Ministrave “Për disa ndryshime dhe shtesa në vendimin nr.247 datë 20.03.2015 të Këshillit të Ministrave “Për miratimin e Strategjisë Ndërsektoriale kundër Korrupsionit për periudhën 2015-2020”, dhe miratimin e Planit të Veprimit 2020-2023, në zbatim të Strategjisë Ndërsektoriale kundër Korrupsionit 2015-2023 dhe Pasaportës së Indikatorëve”, janë miratuar urdhrat si më poshtë:
· Urdhër nr.1, datë 04.06.2021 “Për Ngritjen e Grupit të Punës për Hartimin e Planit të Integritetit të Agjencisë Kombëtare të Falimentimit”.
· Urdhër nr.2, datë 31.12.2021 “Për Miratimin e Planit të Integritetit për Agjencinë Kombëtare të Falimentimit 2022-2024”.
Ky Plan Integriteti përfshin risqet e integritetit sipas fushave funksionale të AKF-së dhe aktivitetet konkrete për adresimin e tyre. Qëllimi i tij është përmirësimi i politikave, rregullave, praktikave të parandalimit të korrupsionit, si dhe forcimi i rezistencës institucionale ndaj shkeljeve të integritetit. Plani i Integritetit për institucionin tonë do të ndikojë pozitivisht në rritjen e cilësisë së punës së institucionit dhe të ofrimit të shërbimit për qytetarët.  


· Rinovimi i Licencave

Në datat 19.05.2021 dhe 01.07.2021 Agjencia ka zhvilluar procesin për rinovimin e liçencave të  administratorëve të falimentimit bazuar në rregulloren e miratuar nga Ministri i Drejtësisë, Nr.4217/2/, datë 25.05.2012, Neni 27, “Për përcaktimin e rregullave të hollësishme për procedurat dhe afatet e organizimit të provimit për licensimin e administratorëve të falimentimit”. Pas përfundimit të proçesit të rinovimit në datën 19 maj, 2 (dy) Administratorë paraqitën kërkesën për rinovimin e liçencës, ndërsa në datën 01 korrik, 1(një) Administratorë ka paraqitur kërkesën për rinovimin e liçencës. Tashmë janë gjithsej 8 Administratorë Falimentimi, nga të cilët 7 (shtatë) me status aktiv dhe 1(një) me status pasiv.

Të dhënat e administratorëve të licensuar, përfshirë dhe statusin e licensës së tyre gjenden të regjistruar në regjistrin e administratorëve të çertifikuar të falimentimit. Një kopje e këtij regjistri është vënë në dispozicion gjykatave të rretheve gjyqësore, kjo pasi administratorët e licensuar janë të vetmit operatorë që do të mund të emërohen nga gjykata në një procedurë të hapur për deklarim falimentimi.

· [bookmark: _Toc375768054]Statistika

Nëpërmjet përmirësimeve të vazhdueshme ligjore në fushën e falimentimit si dhe krijimit të Agjencisë Kombëtare të Falimentimit e cila në zbatim të ligjit dhe akteve të tjera nënligjore do të mbikqyrë dhe lehtësojë punën e admistratorëve të falimentimit duke nxitur funksionimin sa më të shpejtë dhe në përputhje me ligjin por edhe të sigurojë transparencën mbi gjendjen e falimentimit në Shqipëri nëpërmjet raportimeve periodike. Agjencia Kombëtare e Falimentimit synon që të kthehet në institucionin e vetëm të informacionit mbi çështjet e falimentimit dhe nëpërmjet këtij synon ti ofrojë të gjitha palëve të interesuara jo vetëm informacione por dhe analiza lidhur me çështjet e falimentimit.

Të dhënat statistikore lidhur me kërkesat për deklarim falimentimi për vitin 2021, janë përpunuar nga sektori i Standardeve dhe Statistikave në Agjencinë Kombëtare të Falimentimit. Të dhënat e përpunuara janë si më poshtë vijon: 

	Gjykata
	Të mbartura
	Të reja
	Rikthyer për gjykim
	SHUMA

	Tirana
	19
	8
	0
	27

	Durrësi
	1
	1
	0
	2

	Shkodra
	2
	1
	1
	4

	Fieri
	2
	0
	0
	2

	Lezha
	1
	0
	0
	1

	Korça
	2
	0
	0
	2

	Vlora
	1
	2
	0
	3

	TOTAL
	28
	12
	1
	41


Burimi: Agjencia Kombëtare e Falimentimit


· Mbikëqyrja e veprimtarisë së Administratorëve të Falimentimit

Pas licensimit të administratorëve të falimentimit, mbikëqyrja e veprimtarisë së tyre është detyra kryesore e Agjencisë. Procedura e mbikëqyrjes kryhet duke u bazuar në programin e mbikëqyrjes të miratuar cdo fillim viti nga drejtori i Agjencisë si dhe nëpërmjet mbikëqyrjeve jashtë programit të autorizuara në rastet kur administratori nuk ka përmbushur detyrat ose nga ankesat e paraqitura. Procesi i mbikëqyrjes ka vijuar vetëm nëpërmjet rapotimeve dhe komunikimeve përmes e-maileve me administratorët pasi mbikëqyrja dhe kontrolli zyrtar i administratorëve është pezulluar për shkak të pozicionit vakant të drejtorit të Agjencisë.

· Trajnime dhe ndërgjegjësimi

Në kuadër të vijimit të marrëveshjes së nënshkruar ndërmjet Ministrisë së Drejtësisë dhe IFC (International Finance Corporation) lidhur me projektin “Zgjidhja e borxhit dhe dalja e biznesit”, 
stafi i AKF-së ka marrë pjesë në trajnimet me temë:
·  “Mbi çështjet reale të falimentimit në Shqipëri”, datë 24 mars 2021, organizuar nga IFC (International Finance Corporation) në bashkëpunim me Kalo & Associates.
·  “Aplikimin e ndërmjetësimit për të zgjidhur çështjet e falimentimit në Shqipëri”, datë 15 prill 2021, organizuar nga IFC (International Finance Corporation).

Gjithashtu, IFC në bashkëpunim me Kalo & Associates kanë publikuar Udhëzuesin e kreditorëve dhe debitorëve për procedurat e falimentimit në Shqipëri, të cilët do të shërbejnë si guidë për palët e interesuara. 

· Projekte

Në prill 2014 është bërë Nënshkrimi i Marrëveshjes “Mbi zgjidhjen e borxhit në Shqipëri”, mes Ministrisë së Drejtësisë dhe IFC-së. Agjencia ka qenë pjesë e projektit të Bankës Botërore “Për zgjidhjen e borxhit dhe daljen e biznesit në Shqipëri”. Gjatë këtij projekti IFC ka asistuar me shërbimet e konsulencës për hartimin e akteve ligjore dhe nënligjore lidhur me procedurat e falimentimit dhe organizimit dhe funksionimit të Agjencisë, trajnimet e stafit të Agjencisë si dhe aktorëve që kanë një rol konkret në procedurat e falimentimit si gjyqtarë, avokatë, administratorë falimentimi etj. Ndërkohë ka nisur implementimi i fazës së II të projektit “Mbi zgjidhjen e Borxhit” për periudhën 2020-2022 dhe pritet nënshkrimi i marrëveshjes nga Ministria e Drejtësisë.

· Buxheti 

Fondi i investimit për vitin 2021 ka qenë 100.000 (njëqind mijë) lekë, i cili nuk është përdorur.
[bookmark: _GoBack]Të ardhurat vjetore nga rinovimi i licencave ka qenë 150.000 (njëqind e pesëdhjetë mijë) lekë, të cilat i shkojnë buxhetit të shtetit. 

· Plani i punës për vitin 2022

1. Përcaktimin e rregullave të standartizuara për licencimin e administratorëve të falimentimit si dhe kontrollin e veprimtarisë së tyre duke garantuar zbatimin e ligjislacionit në fuqi.
2. Plotësimin e kuadrit ligjor, si dhe garantimin e mjeteve efikase për të siguruar ligjshmërinë e procedurave të falimentimit, duke mbikqyrur veprimtarinë e administratorëve të falimentimit.
3. Mbledhja dhe përpunimi i të dhënave statistikore dhe të dhëna të tjera që lidhen me zbatimin e procedurave të falimentit, duke krijuar një database për këtë qëllim.
4. Burime njerëzore adekuate, të qëndrueshme, të kualifikuara dhe me trajnime të përshtatshme për të zvogëluar dhe eleminuar risqet e integritetit.
5. Publikimi në faqen zyrtare të AKF-së i raporteve statistikore dhe raportet e monitorimit të veprimtarisë së adminitsrtaorëve të falimentimit.
6. Publikimi në faqen zyrtare të AKF-së i mekanizmave monitorues; raportet e auditit; dokumenta me tregues performance dhe informacion mbi procedurat e prokurimit.

